
INTRODUSAUN  

Relatóriu ida-ne’e halo haktuir ba Artigu 13 Lei Fundus Petróleu nian ne’ebé 

ejize Banku Sentrál atu relata kona-ba rendimentu no atividade sira Fundus 

Petróleu Timor-Leste nian, refere ba relatóriu ida-ne’e nu’udar Fundus selae 

kondisaun ne’e sujere oin seluk. 

Referénsia monetáriu sira hotu iha relatóriu ida-ne’e bazeia ba dolar Estadus 

Unidus Ameríka nian nu’udar moeda ofisiál Timor-Leste nian.  

Enkuantu esforsu hotu halo atu asegura informasaun ne’ebé lolos (akurat), 

maibe informasaun sira ne’e seidauk halo verifikasaun konta (audit) ou 

analiza housi auditoria independente, tamba ne’e sujeitu ba alterasaun karik 

iha sei inklui iha relatoriu sira tuir mai.  

 

SUMÁRIU EZEKUTIVU 

Fundus Petróleu ne’e forma housi Lei Fundus Petróleu nian ne’ebé promulga 

iha 3 Agostu 2005, no altera iha loron 28 Setembru 2011. Lei ne’e fó 

responsabilidade ba Banco Central de Timor-Leste (BCTL) hodi hala’o jestaun 

operasional ba fundus ne’e. 

Relatóriu ida ne’e kobre ba períodu housi 01 Abril to’o 30 Juñu 2023. 

Númeru estatístika importante iha trimestre ne’e nian inklui: 

• Kapitál Fundus iha trimestre ida ne’e mak billiaun $18.076 no ba 

trimestre anterior mak billiaun US$17.691. 

• Osan kontadu brutu fundus nian tama housi konribuisaun kontribuinte, 

realeza (royalties) no reseitas seluk hamutuk mak milliaun $332,21. 

• Osan ne’ebe sai housi fundu durante trimestre ne’e mak millaun 

$192.86. Transfere ba Orsamentu Estadu mak milliaun $190 no millaun 

$2.856 ba kustu jestaun nian. 

• Lukru/lakon durante trimestre ne’e hamutuk milliaun $242.34 

reprezenta housi rendimentu Fundu 1.39%. Rendimentu Investmentu 

merkadu finanseiru 1.43% kompara ho rendimentu referénsia 1.53%. 

 

Dezempenhu Fundus trimestre ne’e inklui rendimentu klase relativu 

patrimoniu hanesan tuir mai ne’e:  

1. MANDATU JESTAUN FUNDUS NIAN 

Revizaun ba akordu jestaun inklui mandatu investimentu foun entre Ministériu Finansas ho Banku 

Sentrál Timor-Leste nian asina iha 25 Juñu 2009. Anexu husi akordu gestaun alteradu 

posteriormente hodi refleta investimentu aktual. Revizaun husi anexu 1 nebe’e asina iha 25 Outubru 

2020 nia kontiudu mak separasaun investimentu instrumentu privada husi merkadu finanseiru ba 

investimentu portfoliu.  

Hahu iha 1 Novembru  2020, Instrumentu Dívida Privada separadu ona husi  investimentu merkadu 

financeiru. Hahu iha 01 Jullu 2021, Investimentu Merkadu Financeiru halo segmentasaun ba karteira 

Liquidus no karteira kresimentu. Tuir mandadu investimentu foun alteradu nia referénsia total fundu  

ba fulan Juñu 2023 mak sumariza hanesan tuir mai ne’e:    

2. EVOLUSAUN MERKADU NIAN DURANTE TRIMESTRE NE’E  

Moda Makroekonómiku Globál 

 

1) Merkadu Traballu 

Kresimentu saláriu husi merkadu traballu aumenta signifikativu iha Estadus Unidus no Reinu Unidu. 

Iha Estadus Unidus, ida ne’ebé halo monitorizasaun ba kresimentu saláriu médiu iha Fed Atalanta 

hatudu saláriu krese hamutuk 6%, indika kondisaun merkadu traballu ne'ebé forte no demanda 

ne’ebé maka’as ba traballador sira. Nune'e mós, Reinu Unidu iha mudansa ba kreximentu saláriu 

ne'ebé forte liu, sa'e 7% tinan-tinan. Ida ne'e hatudu katak empregadór sira tenke selu barak liu atu 

atrai no mantein traballador sira, ne'ebé iha potensia bele hamosu presaun ba inflasaun. 

 

2) Kresimentu no Inflasaun Global   

Inflasaun sai ona tema importante ida iha merkadu globál sira. Iha Estadus Unidus, inflasaun tun 

maka'as husi 9% ba 4%, barak liu tanba efeitu baze favoravel husi presu mina-rai, ne'ebé sa'e 

maka'as iha fulan Junu no tun maka'as dezde ne'e. Maski nune'e, inflasaun prinsipál, ne'ebé esklui 

sasán volatilidade sira hanesan ai-han no enerjia, nafatin aas. Ida ne'e bele ajuda husi moderasaun 

iha  inflasaun ba hela fatin nian iha futuru, tanba tanba keda maka’as iha presu uma nian no 

kresimentu aluga hahú reflete iha númeru inflasaun prinsipál ofisiál nian. Iha Reinu Unidu, inflasaun 

servisu prinsipál aumenta maka’as tebes, reflete kresimentu saláriu ne'ebé bele hamosu presu 

konsumidor ne'ebé aas liu. 

 

3) Politíka Fiskal no Monetária Global 

Polítika monetária iha diferensia entre nasaun sira iha mundu . Banku Japaun mantein nafatin ninia 

polítika kontrolu kurva rendimentu espetativa hodi kontrola rendimentu espetativa titulus governu 

nian, enkuantu taxa jurus aumentu aas liu iha nasaun sira seluk. Banku Inglaterra, liu-liu, hasa'e taxa-

interese lalais ba 5% hodi hatán ba inflasaun ne’ebé aumentu. Diferensa iha polítika monetária ne'e 

bele iha implikasaun ba merkadu moeda no fluxu kapitál. 

 

Mercado Accionistas Mundiais 

1) Índise Mundial MSCI 

Merkadu asoens dezenvolvidu sira dezempenhu ona ho di'ak, aumenta 18.5 husi inisiu tinan to’o 

ulitma trimestre 6.8% ba trimestre ida-ne'e. Merkadu asoens principal dezempenhu di'ak liu hotu iha 

termus moeda lokál nian, tantu iha trimestre (hahu 14%) no iha metade tinan ida-ne’e nian (hahu 

23%), mak Japaun. Dezempeñu ida-ne'ebé forte embora taxa jurus nafatin ki'ik iha Japaun no Banku 

Japaun mantein nia polítika kontrolu kurva rendimentu. 

 

2) Valór Asoens vs. Kresimentu Asoens 

Rejistu diferensia iha dezempenu entre asoens ho fator valor no kresimentu. Asoens sira ho 

Kresimentu boot, ne'ebé tun maka'as iha tinan kotuk, rekupera fila-fali ho maka'as, resulta 27%  tinan 

ida-ne'e no 11% iha trimestre ida-ne'e. Pelu kontráriu, valór asoens sira ne’ebé ikus sa'e de'it 5% ba 

tinan ida-ne’e. Ida ne'e hatudu katak investidór sira favorese kompañia sira ne'ebé iha prospetiva 

kreximentu ne'ebé forte liu doque kompañia sira ne'ebé hetan valór ki’ik liu bazeia ba sira-nia 

fundamentál. Asoens EUA nian mak merkadu ho dezempenhu diak liu iha termus moeda lokál nian, 

sa'e 9% durante trimestre no 17% iha tinan ne'e to'o ohin loron. Lukru tomak hirak-ne'e kuaze dudu 

husi kresimentu boot liu (hanoin "mega-cap technology"), ne'ebé desproporsionadu hetan iha Estadus 

Unidus. Parte merkadu sira seluk ne’ebé fó retornu barak liu tan to'o tinan ida-ne'e, hatudu 

konsentrasaun retornu iha kompañia boot balun. 

 

Grafiku 01 Movimentu indise asoens principais (USD)  

Mercado obrigacionistas, incluindo os Titulus do Tesouro dos EUA  

 

1) Títulus Soberanu Global – Merkadu Dezenvolvidu Deit 

Títulus, sofre keda makaas  iha tinan kotuk, seidauk rekupera ho signifikativu. Títulus Soberanu globál 

aumentu de'it 1% tinan ida-ne’e, títulus governu Reinu Unidu nian tun 6% iha trimestre nia laran, husik 

sira tun 4% tinan ate a data. Ida ne'e hatudu katak investidór sira bele ezije rendimentu ne'ebé aas liu 

atu kompensa ba risku aumentu inflasaun. 

 

2) Merkadu Tezouraria Estadus Unidus nian inklui Títulus ne’ebé protejidu husi Inflasaun 

Tezouraria 

Referénsia prinsipál ba ba títulus (Bloomberg Barclays US Aggregate Bond Index) rejista retornu   

negativu ne’ebé kiik ba trimestre segundu, tamba ekonomia ne’ebé  forte no esperansa sei termina 

aumenta ba  taxa de jurus iha tempu besik halo investidór kaer rikusoin sira ho risku aas liu. Haree 

kle'an liu ba merkadu rendimentu fiksu sira, títulus ne’ebé dezempenhu ho diak hakat liu títulus ho 

durasaun badak liu durasaun naruk iha trimestre segundu, tanba investidór títulus komesa haree 

katak Federal Reserve sei hapara aumentu taxa de juru iha tempu badak, enkuantu optimizmu kona-

ba kresimentu ekonómiku halo investidór sira sai husi seguransa rendimentu fixu ba longu prazu nian. 

 

3) Kurva Rendimentu EUA 

Iha Junu, Federal Reserve mantein taxa de juro iha 5.0% to'o 5.25%. Sira mós lansa sira-nia sumáriu 

revizaun kona-ba Projesaun Ekonomika, ne'ebé hatudu informasaun hotu maibe partisipante FOMC 

hotu, menus nain rua, halo projesaun katak taxa de juru bele aumenta tan dala ida ka rua iha tinan 

ne’e. Kurva Tezouru Estadus Unidus nian nafatin inverte, ne’ebé normalmente konsidera nuudar sinal 

ba futuru resesaun ekonomiku. Diferensia Tinan 2 ka tinan 10 termina  trimestre iha (-102 bps) hodi 

rezulta deklina makaas ne'ebé hetan durante presaun banku rejionál. 

 Grafiku 02 Tinan 10 rendimentu titulus soberano global 

 

 
 

 

 

3. JESTAUN DURANTE TRIMESTRE NE’E 

 
Objetivu 

 
Banku Sentrál nu’udar jestór operasionál ba Fundus ne’e implementa mandatu investimentu liu 

housi jestór  internal nomós jestór  external. 

Tabela tuir mai indika oinsa mak mandadu investimentu ninia implementasaun. 

 
 

Osan ne’ebé  tama mai fundus ne’e investe ka aloka ba investimentu liu housi jestór  externa tuir 

tempu ne’ebé terminadu, no Banku Sentrál akuntabel ba retornu tuir investimento “overnight” nian.  

Implementasaun Operasional 

 
Alokasaun Kapitál fundus nian tuir mandatus ne’ebé iha to’o trimestre ida ne’e mak hanesan tuir 

mai ne’e:  

 

 

4. DEZEMPENHU PORTOFOLIU  

 
Iha seksaun ne’e nia laran sei iha tabela no grafiku ne’ebé sei deskrebe rendimentu kona-ba fundus 

nian.  

 

Nota tuir mai ne’e tenta atu ajuda interpreta informasaun sira ne’ebé mak iha. 

 

• Númeru persentajen hatudu kona-ba retornu mak fundus hetan, no kompara nia rezultadu ho 

pontu referénsia. Pontu referénsia representa estratéjia investimentu ne’ebé estabelese 

housi Ministériu Finansas no uza hanesan objetivu hodi sukat dezempenhu investimentu 

aktual nian. Pontu referénsia Ministériu nian ba mandatu Fundus mak deskrebe uluk ona iha 

tabela 3 relatoriu ida ne’e.  

 

• Excessu mak diferensa (mesmu negativu) entre pontu referénsia ho portofoliu. Jeralmente 

portofoliu ida-idak no nia pontu referénsia sei responde ho maneira  ne’ebé mak hanesan ba 

movimentu iha merkadu finanseiru. Excessu ka diferensa ne’e jeralmente akontese tamba 

pontu referénsia ne’e rasik la rekonhese ka la inklui presu tranzaksaun iha títulus no tamba 

atual portofoliu nia laran iha deferente mixtura instrumentus finanseiru ba pontu referénsia.  

PORTOFOLIU GLOBÁL    

 
Iha trimestre ne’e total kapital fundus mak  billaun US$18.076 hanesan tuir mai ne’e:  

 

 

      Balansu ne’e investe iha patrimoniu finanseiru sira mak hanesan tuir mai ne’e:  

 

 

Rendimentu liquidu ba trimestre ida ne’e mak tuir mai ne’e:  

Dezempenhu Fundu nian kompara ho Sasukat Globál durante períodu ne’ebé hanesan mak 

hatudu iha gráfiku tuir mai ne’e.  

Grafiku 03 Total Dezenpenu Fundu   

 
 

Grafiku 04 Total Dezenpeno Investimentu Merkadu finanseiru 

 

 

 

 

 

Karteira Liquidus 

Dezempenhu investimentu iha rendimentu fixu ba trimestre ne’e inklui dezempenhu jestór  

ne’ebé responsabiliza ba investimentus, mak hanesan tuir mai ne’e:  

Karteira Kresimentu 
 

Dezempenhu investimentu iha asoens intenasionais nian ba trimestre ne’e inklui dezempenhu 

jestór  ne’ebé responsabiliza ba investimentus, mak hanesan tuir mai ne’e: 

 
 

Instrumentu Devida Privada para Operasaun Petroliu 

Dezempenhu investimentu iha instrumentu divida privada ba Operasaun Petroleiu nian ba trimestre 

ne’e inklui dezempenhu jestór ne’ebé responsabiliza ba investimentu, mak hanesan tuir mai ne’e: 

5.  GASTU GESTAUN NIAN   

Durante trimestre ne’e reduz ona housi fundus hamutuk US$2.856 million hodi kobre kustu jestaun 

operasionál nian.   

Kustus ne’e kobre servisu mak hanesan tuir mai ne’e:  

 

6. TRANSFERENSIA HOUSI FUNDUS PETRÓLEU NIAN 

Haktuir ba artigu 7.1 housi Lei Fundus Petróleu, transfere housi Fundus ne’e só bele halo ba kréditu 

housi konta úniku Orsamentu Estadu nian. Durante trimestre ne’e halo ona tranferensia milliaun -

$190 housi Fundus ba Orsamentu Jeral Estadu nian.   

 

 

7. KOMFORMIDADE 

Banku Sentrál afirma deklarasaun tuir mai ne’e relasiona ho konkordansia mandatu ne’ebé simu 

housi Ministériu Finansas. 

Instrumentu Kualifikadu 

Fundus ne’e investe iha instrumentu kualifikadu nian ba universu investimentu ne’ebé espesifika iha 

mandatu ba tempu tomak durante trimestre ne’e. 

Durasaun Modifikadu 

Durasaun modifikadu housi portofoliu Fundus nian mantein iha mandatu nia laran durante trimestre 

ne’e.  

Tracking Error 
Traking error fundus nian iha mandatu nia laran durante trimestre ne’e. 

Jestaun esterna 

Banku Sentrál simu reprezentasaun housi jestór externa, katak investimentu jestór externa iha hela 

mandatu nia laran durante trimestre ne’e.  

Audita Interna 

Haktuir ba fornesimentu Artigu 22 housi Lei Fundus Petróleo nian númeru 9/2005 katak presiza 

Auditór Internál Banku Sentrál nian atu hala’o verifikasaun - konta housi Fundus nian kada fulan 

ne’en. Auditór Internál hala’o ona verfikasaun to’o trimestre 31 de Dezembru 2022. 

8. INFORMASAUN FINANSEIRU 

Informação finanseiru tuir mai ne’e aprezenta ho objetivu atu asiste Ministra hodi revista (review) 

dezempenhu Fundus Petróleu nian nu’udar estabelese ona iha relatóriu ida-ne’e. Númeru sira-ne’e 

seidauk halo verfikasaun-konta (audit). 

 
Nota: “Fair Value” ba dívida privada iha Dezembru 2022 mak  $560,76 million reflete iha “ ativus finanseiru iha 

presu merkadu nian” to’o  finaliza valuasaun foun ba tinan 2023. Valor inísiu ajusta lijeiramente hodi reflete “Fair 
Value” foun iha Dez 2022 ne’ebé sei afeta mos balansu Trimestre ne’ebe termina iha Marsu 2023.  

 Nota:   Politika kontabilidade no metodu kalkulasaun hodi prepara númeru sira iha leten hanesan mos metodus 

ne’ebé uza iha mais resente informasaun finanseiru anual Fundu Petróleu nian. 

 

 

 

Dili, 28 Jullu 2023   

 

      

 

Venancio Alves Maria  Abraão de Vasconselos 

       Vice-Governadór    Governadór 


